
UThandi uneminyaka emi-5 ubudala. Uyakuthanda ukudlala isoka 
epakini ekufutshane kwindlu katatomkhulu wakhe. UThandi 
uvumeleke ukuya epakini kuphela nomntakwabo omdala uTim 
(oneminyaka eli-16), angazihambeli yedwa. Utatomkhulu wakhe 
usoloko ezama ukuqinisekisa ukuba ukhuselekile engozini. 3



Ngenye imini, uThandi wavele akaya ekhaya xa evela kudlala isoka. 
Wayefuna ukuqhubeka eprektiza, nangona wayesazi ukuba akamele 
abe lapho engekho uTim.

Ngoxa uThandi wayesadlala wabone umntu angathi umqhelile. Lo mfo wathi 
igama lakhe nguAbe waza wabuza le ntwazana ukuba angakhaba nayo  
ibhola na. UThandi waziva engakhululekanga kuba wayengamazi kakuhle, 
kodwa wathi, “ewe”.

Emva kokudlala ixeshana, uAbe waxelela uThandi ukuba uyidlala kakuhle 
kakhulu isoka, zatsho zabomvu izidlele zakhe. Lo mfo wambamba kwezo 
zidlele zibomvu waza wahleka. UThandi ebeprektiza nzima kakhulu, ngoko 
wavuya xa uAbe ekuphawula oko, kodwa wayengakhululekanga kukuba eye 
wambamba ebusweni.6



UAbe wabuza uThandi ukuba akafuni na ukuya kudlala isoka kwipaki ekufutshane 
nendlu yakhe. Wathi “Ndinebhola yesoka entsha ndingakunika yona ukuba uhamba 
nam!” UThandi waphendula wathi, “Andivumelekanga ukuhamba ngaphandle 
kwemvume”. UAbe wamsebezela wathi, “Yambi ke loo nto. Bekumnandi ukudlala 
nawe. Kunganjani siyigcine iyimfihlo yethu sodwa lena?” 7



UThandi ebecinga ukuba kungamnandi ukuba nebhola yesoka entsha 
nokuba nemfihlo yabo bobabini noAbe kuba uyonwabisa. Kodwa wayesazi 
ukuba utatomkhulu noTim babeza kukhathazeka ukuba uye wabaxokisa. 
Ngoko wathi, “Hayi, enkosi!”

UAbe wabonakala ecaphukile, watsho woyika uThandi. Le ntwazana 
yachola ibhola yayo nobhaka wayo yathi yona iyagoduka. Xa ijikayo 
ihamba, uAbe wathi hlasi ubhaka wayo waza wakhwaza esithi, “Yima!”

UThandi wayekelela igxalaba lakhe waza ubhaka waphuncuka. Wakhwaza 
wathi, “Akungotamkhulu wam!” ekhwaza kakhulu ukuze nabanye abantu 
abasepakini beve. Wakhawuleza uAbe wajonga kwelinye icala wahamba, 
enethemba lokuba akukho mntu umbonileyo.

UThandi wabalekela kwelinye inenekazi elisepakini 
elinabantwana abalingana naye waza wacela uncedo.

Eli nenekazi lamthi chu ngesandla laza lamnceda lamgodusa ekhuselekile.

UThandi waxelela utamkhulu wakhe ukuba uAbe ucele ukuba angayixeli loo nto. 
Utamkhulu wakhe wamwola kakhulu waza wathi, “Ungakhathazeki, wenze into 
entle. Ndiza kubiza amapolisa ndize ndiwaxelele oko kwenzekileyo.”

Isangqa Esikhuselekileyo

Ukubanjwa Okukhuselekileyo  
Nokungakhuselekanga

